
اتاق تجارت: به دلیل مشکل 

ویزا صادرات از راه لاجورد 

متوقف است

در  لاجورد  راه  افتتاح  از  سال  یک  از  بیش  که  درحالی 

گذاری  سرمایه  و  تجارت  اتاق  اما  می گذرد،  افغانستان 

دلیل  به  لاجورد  راه  از  صادرات  که  می گوید  افغانستان 

مشکل ویزا متوقف است.

جان آقا نوید سخنگوی این اتاق به رسانه ها گفته است که 

راه لاجورد از چندین کشور می گذرد و تاجران نمی توانند 

ویزای همه این کشورها را داشته باشند.

وی افزوده است: »پیشنهاد اتاق تجارت این است که ما 

باید ویزای لاجورد را داشته باشیم یعنی یک ویزا بگیریم 

که از مسیر لاجورد به همه کشورها بتوانیم برویم، مانند 

ویزای شنگن و ویزای سارک که هنوز در این زمینه اقدامی 

نشده است«.

این در حالی است که راه لاجورد از کشورهای ترکمنستان، 

آذربایجان، گرجستان و ترکیه می گذرد و افغانستان را با 

آسیای میانه، قفقاز، بالکان و اروپای مرکزی وصل می کند.

افغانستان  در  لاجورد  راه  افتتاح  از  سال  یک  از  بیش 

می گذرد، اما اتاق تجارت و سرمایه گذاری کشور می گوید 

که جز چند محموله امتحانی هیچ صادراتی از این مسیر 

صورت نه گرفته است.

حکومت افغانستان در زمان افتتاح راه لاجورد این راه را 

کوتاه ترین، ارزان ترین و مطمئن ترین مسیر برای صادرات 

این کشور به آسیایی میانه و اروپا خوانده بود.

هېواد 
۴ مخ

د منځني ختیځ وروستي تحولات 

افغان سوله له ګواښ سره مخ 

کولای شي

شاهین: خلیلزاد د سولې خبرو په موخه 

قطر ته رسېدلی دی
ویاند  دفتر  سیاسي  د  طالبانو  د  کې  قطر  په 

د  لپاره  سولې  افغان  د  ويلي،  شاهین  سهیل 

استازی  ځانګړی  وزارت  چارو  بهرنیو  د  امریکا 

دی. رسېدلی  ته  قطر  خلیلزاد  زلمی 

د  امریکا  د  موخه  دغه سفر  د  کېږي چې  ویل 

ځانګړي استازي زلمي خلیلزاد او طالب استازو 

تر منځ د سولې مذاکراتو بيا پیل دی.

دا په داسې حال کې ده چې د دغو خبرو لسم 

پړاو نږدې یوه میاشت وړاندې د لیندۍ په ۲۲مه 

کې  وخت  هغه  په  شو.  ودرول  ډول  موقت  په 

طالبانو اعلان وکړ، چې خبرې د دوی په غوښتنه 

درول شوې دي، څو له خپلو مشرانو سره سلا 

هم  دا  طالبانو  دې  له  وروسته  وکړي.  مشورې 

مشورو  د  استازو  ځینو  دوی  د  چې  کړه،  تایید 

لپاره پاکستان ته سفر کړی دی.  تازه په قطر کې 

د طالبانو د سیاسي دفتر ویاند سهیل شاهین 

بشپړې  مشورې  »سلا  ویلي:  ته  راډیو  ازادي 

شوې، خو وروستۍ شوې نه دي، موږ منتظر یو 

چې نهايي شي او توافقنامه لاسلیک شي«.

که څه هم امریکا او طالبانو د مذاکراتو د بیا پيل 

په اړه لا تر اوسه څه نه دي ویلي، خو د طالبانو 

ځینې پخواني غړي وايي، تمه لري چې د سولې 

مذاکرات ژر پيل شي.

د طالبانو پخواني غړي سیداکبر اغا ویلي چې 

او خلیلزاد تر منځ به د سولې  د طالب استازو 

اونۍ کې پیل شي. روانه  په  مذاکرات 

هغه زیاته کړې: »د دې اونۍ په پای کې کله چې 

خلیلزاد قطر ته ولاړ شي، په دوو یا دریو ورځو کې 

به پیل شي، ممکن د سې شنبې او چهارشنبې 

په ورځ مذاکرات بیا پيل شي«.

2 مخ

د قاسم سلیماني وژل کېدل؛ 

امریکا او ایران به جګړه وکړي؟

د دولتونو په بریا او ناکامۍ کې د 

ټاکنځواک )Deep State( ونډه

قطر ته د خلیلزاد ورتګ؛

د کوم پرمختګ شونتیا شته؟

۳ مخ2 مخ2 مخ

ترانسپورټ وزارت: د افغانستان او 

تاجکستان تر منځ د  اوسپنې 
پټلۍ جوړېږي

او  افغانستان  د  چې  ویلي  چارواکو  وزارت  ترانسپورټ  د 

لیک  هوکړه  جوړولو  د  پټلۍ  اوسپنې  د  منځ  تر  تاجکستان 

شي. پیل  کارونه  یې  به  ژر  او  شوی  لاسلیک 

د دغه وزارت ویاند علي سینا ساید ویلي چې د دې هوکړې 

له مخې، ټاکل شوې چې افغانستان به د جلال الدین بلخي 

)کلخوز اباد( اصلي اوسپنې پټلۍ او د شېرخان بندر له لارې د 

)پنج پایان( له سیمې له تاجکستان سره ونښلول شي.

بین  منځ  تر  تاجکستان  او  افغانستان  »د  کړې:  زیاته  هغه 

الحکومتي هوکړه لیک لاسلیک شو، چې له مخې به یې د رېل 

پټلۍ له لارې افغانستان له تاجکستان او منځنۍ اسیا سره 

وصل شي، دا په اقتصادي او سیمه ییز لحاظ مهم رول لري«.

امکاناتو د  او تخنیکي  اقتصادي  له مخې، د  د دې هوکړې 

سنجولو مطالعې، د ودانۍ ډيزاین، د پنج سیند پر سر د مرزي 

اوسپنې  بندر  پله جوړول، د شېرخان  د  لپاره  تېردلو  سیمې 

پټلۍ تمځای او د یاد مسیر د رېل پټلۍ ودانۍ د تاجکستان 

له لوري تر سره کېږي.

۳

لاوس
وریجـې پـه دغـه هېـواد کـې د کرنـې د سـکټور غـټ محصـول 

بلـل کېـږي. که وچکالي نـه وي، د لاوس کرنـه د ټول هېواد د 

خلکـو لپاره خوراکـي مـواد برابرولی شي.

 د شفافیت په لار کې بل خنډ؛
د ټاکنو کمېسیون په مهمو مواردو کې له شکایتونو کمېسیون سره همکاري نه کوي 



قطر ته د خلیلزاد ورتګ؛

د کوم پرمختګ شونتیا شته؟

ځانګـړی  امریـکا  د  لپـاره  سـولې  افغـان  د 

اسـتازی زلمـی خلیلزاد قطر ته رسـېدلی دی 

او پـرون یـې هلتـه لـه مـلا بـرادر سره لومړنۍ 

ناسـته کـړې ده. خلیلـزاد بـه لـه طالبانو سره 

د سـولې د هوکـړې تـر لاسـلیک وړانـدې پـر 

اوربنـد یـا د تاوتریخـوالي پـر را کمولـو خبرې 

وکړي. نوموړي طالبانو ته د سـولې د هوکړې 

د لاسـلیک لپـاره د لـس ورځنـي اوربند شرط 

اېښـی و، چـې طالبانـو پـرې پـه خپـل منـځ 

کـې اوږده بحثونـه او مشـورې وکـړې او اوس 

سره  خلیلـزاد  لـه  دریـځ  وروسـتی  خپـل  بـه 

شریکـوي.

پـه دې وروسـتیو کـې د سـولې خـبرې سـړې 

شـوې وې، ډېـری کسـانو فکـر کاوه چـې د 

سـولې خـبرې پـه نـاوړه حالـت کـې دي. لـه 

همـدې امله ناهیـلي زیاتېدله او ډېرو کسـانو 

فکـر کاوه، چې امریکا د اوربند شرط کېښـود 

او طالبانـو رد کـړ. پایلـه یـې دا شـوه چـې د 

سـولې خـبرې له خنـډ سره مخ شي او ښـايي 

دا خنـډ او ځنـډ ډېر وخـت دوام وکـړي. اوس 

چـې خلیلـزاد بیـا قطـر تـه ورګرځېدلـی، نـو 

ځینـې خلـک فکر کـوي چې ښـايي بیـا کوم 

پرمختـګ او بدلـون راشي. پـر دوو دلایلـو د 

یـوه پرمختـګ شـونتیا شـته. لومـړی دا چـې 

طالبـان د اوربنـد او تاوتریخـوالي د کمولـو په 

اړه یـو مـخ منفي ځواب نه لـري، بلکې غواړي 

تاوتریخوالـی کم کړي. البته د تاوتریخوالي د 

کمولو لپـاره ځینې شرطونه لـري. دا شرطونه 

او دریـځ بـه له امریکايـي اړخ سره شریکوي او 

امریکايـي اړخ به بیا خپل دریځ روښـانوي. په 

دې ډول د امریـکا او طالبانـو تر منځ د اوربند 

مسـئله یـو مخ لـه خنـډ سره نه ده مخ شـوې، 

بلکـې پـه دې اړه د بحث، د نظریاتو د تبادلې 

او جوړجـاړي شـونتیا شـته چـې له شـک پرته 

د خلیلـزاد پـه دې سـفر کـې بـه پـرې بحـث 

وشي. د پرمختـګ دویمه شـونتیا له وروسـتیو 

سـیمه ییـزو بدلونونـو سره تړلـې ده. لـه ایران 

سره د امریـکا لانجـه زیاتیـږي. امریـکا غواړي 

لـه طالبانـو سره پـه جوړجـاړي په سـیمه کې 

ځـان لا زیات وزګار کـړي او پر ایران به تمرکز 

کـوي. دویـم امریـکا بـه لـه دې وېـرې هـم د 

افغـان سـولې پـر چـاره لا زیـات تمرکـز کوي، 

چـې ایـران له طالبانـو سره نظامي مرسـتو ته 

لاس اوږد نـه کـړي. لـه بلـه اړخـه پـه امریـکا 

کـې ټاکنې را نږدې کېږي او ولسـمشر ټرمپ 

پـه افغـان سـوله کـې پرمختـګ تـه اړتیـا لري 

چـې پـه کـور د ننه یـې د بریـا لپـاره وکاروي. 

لـه همـدې املـه د خلیلـزاد پـه دا ځـل سـفر 

کـې د پرمختګ شـونتیا شـته.

د خلیلـزاد دا ځـل سـفر بـه هـم وروسـتی نـه 

وي، لا هـم خـبرو اتـرو، بحـث او چنو تـه اړتیا 

شـته. دا خـبرې او پـه پـای کـې معاملـه بـه 

وخـت اخـلي، خـو دا وخـت کلونـه نـه، بلکـې 

میاشـتې دی. د امریـکا او طالبانـو معاملـه یا 

سـوله حتمـي ده، ځکـه چې دا چـاره مخامخ 

د امریـکا لـه ګټو سره تړلې ده. لـه یوه اړخه د 

امریـکا لپاره د افغان جګړې غځول سـتونزمن 

دي او لـه بلـه اړخـه دا چاره د امریـکا له عامه 

ذهنیـت سره تړلـې او ټرمـپ بـه هڅـه وکړي، 

چـې دا چـاره هـم په ټاکنـو کې د خپلـې بریا 

لپـاره وکاروي.  

2 مسیر

هیوادونـو دریــــځ د   )Deep State( ټاکنځـواک 

غیـر  هغـې  کـې  جوړښـت  سـیاسي  پـه 

انتخـابي ډلـې  تـه ویـل کیږي، چـې د یو 

دولـت د سـیاسي صحنـې پـه بطـن کـې 

پـه پټـه فعالیـت کـوي. دا ډلـه چـې پـه 

 state within( دولـت کـې د ننـه دولـت

پـر  هیـواد  د  بـولي،  هـم  یـې   )a state

سـترو  او  پالیسـیانو  پرېکـړو،  حساسـو 

سـیاسي لیدلوریـو بانـدې ژور اغېـز لـري 

او پرېکـړې ډېـری وخـت د عـام ولـس د 

را  خوښـه  خپلـه  پـه  ځـای،  پـر  غوښـتنو 

څرخـوي. د ټاکنځـواک دنده پـه بېلابېلو 

هیوادونـو کې بېلابېلې ډلـې، ادارې او یا 

هم غیر رسـمي جوړښـتونه مخ ته وړي او 

پـه عـري نـړۍ کـې د  پخوا پـه څېر پټ 

هـم نـه دي پاتـې.

دا  ټاکنځـواک  سـتر  ټولـو  تـر  نـړۍ  د 

کـوي.  فعالیـت  کـې  امریـکا  پـه  مهـال 

امریـکا چـې د نـړۍ نظامـي او اقتصادي 

زبرځـواک دی، سره لـه دې چـې پیـاوړی 

او  ډیموکـراسي  فعالـه  نظـام،  سـیاسي 

باخـبره ټولنـه لـري، خـو هلتـه هـم ټولې 

پرېکـړې هغسـې چـې بایـد یـوه آېډیالـه، 

نـه شي  وکـړي،  یـې  اداره  ډیموکراټیکـه 

کولـی. د دغـه هیـواد پـه پرېکـړو کـې د 

دولـت د ننـه دولـت پـه حساسـو او مهمو 

رول  پرېکنـده  او  مخکـښ  کـې  پرېکـړو 

توافـق سره  پـه  توګـه  پـه عمومـي  لـري. 

داسـې یـو فکر شـته، چـې سـتر شرکتونه 

او کمپنـۍ د امریـکا ټاکنځـواک دی.  د 

امریـکا پـه سیاسـتونو کـې ډېـری وخـت 

د  چـې    )Wall Street( سـټریټ  وال  د 

امریـکا د سـوداګریزو اسـهامو بـازار دی 

معلومـاتي  د  چـې  ویـلي  سـلیکون  یـا 

ټکنالـوژۍ مرکـز د دې دولـت پـر پرېکـړو 

ژور اغېـز لـري. ځینـې بیـا پـه دې نظـر 

اسـتخباراتي  امریـکا  د  دا  چـې  دي 

ټاکنځـواک  د  چـې  ده،    )CIA( اداره 

رول لوبـوي او آن پـر ازاد بـازار هـم دوی 

سره  ځیـر  پـه  کـه  خـو  لـري؛  اغېـز  ژور 

امریـکا  وکتـل شي، دا جوتېـږي چـې د 

کتلـو  دواړو  دغـو  د  دنـده  ټاکنځـواک  د 

یـا لوبغـاړو پـه لاس کـې ده، چـې د دې 

شراکـت مشري د آزاد بازار سـتر سـوداګر 

کـوي. همـدوی دي چـې پـه کـور د ننـه 

او پـه نړیوالـه کچـه د امریکا د سیاسـتونو 

لیـد ټاکـي.

نـو  وکتـل شي،  پـه کچـه  د سـیمې  کـه 

پکـې  چـې  دی  هیـواد  هغـه  پاکسـتان 

العـاده  فـوق  فعالیـت  ټاکنځـواک  د 

ټاکنځـواک  پاکسـتان  د  دی.  څرګنـد 

پرتـه لـه شـک او شـبهې د دغـه هیـواد 

اسـتخباراتي اداره )ISI( ده. سره لـه دې 

چـې پـه دغه هیـواد کـې د ډیموکراسـۍ 

پـوره تمثیـل کیـږي، خـو سـترې پرېکړې 

او حسـاس مسایل د دې ادارې په خوښه 

مدیریـت کیږي. همـدا راز د هندوسـتان 

بیوروکـراسي د دغه هیـواد چارې د پردې 

تـر شـا مدیریت کـوي او اجازه نـه ورکوي 

پـه  حکومتولـۍ  د  دې  حکومتونـه  چـې 

بدلونونـه  بنسـټیز  یـا  راډیـکال  بڼـه کـې 

راولي. د ټاکنځـواک دنـده پـه ایـران کې 

اخنـدان یـا د مذهبـي مشرانـو ډلـه چـې 

شـورای نګهبـان یې بولي، مـخ ته وړي او 

پـه چیـن کـې دا کار د چیـن کمونېسـت 

چیـن  او  ایـران  د  کـوي.  سره  تـر  حـزب 

ټاکنځـواک بیـا د دولـت برخـه ګرځېدلی 

او اړتیـا نـه لـري چـې لکـه د امریکايـي 

پټـه  پـه  رول  دولـت  ننـه  د  کـې  دولـت 

ولوبـوي او یـا هم لکـه د پاکسـتان چېرته 

چـې آی ایـس آی د سیاسـیونو وجـود د 

خپلـو چـارو د تـر سره کولو لپـاره کاروي.

په نړیواله کچه د سیاسـت علماوو تر منځ 

یـو بحـث دا مطـرح دی، چـې ټاکنځواک 

ښـه دی که بد؟ او آیا دا مناسـبه ده چې 

یـوه خاصـه کتلـه د یـو هیـواد د وګـړو د 

د  خوښـه  خپلـه  پـه  برخـلاف،  غوښـتنو 

ځینـې  وڅرخـوي؟  را  چـارې  هیوادونـو 

آېډیـال پـال پـه دې نظـر دي چـې ډیـپ 

سـټیټ  یـا ټاکنځواک د یـو هیواد د ولس 

ځانګـړې  یـوې  د  برخـلاف،  غوښـتنو  د 

ډلـې د غوښـتنو او ګټـو پـر خونـدي کولو 

کار کـوي او پـه دې دلیـل یـې مخالفـت 

کـوي. بلـه ډلـه بیـا پـر دې نظـر ده چـې 

یـوه  بـدن کـې دې داسـې  پـه  د دولـت 

ډلـه وي چـې د هیـواد بنسـټونه وسـاتي، 

د هیـواد د شـتون او پایښـت د پیاوړتیـا 

پـه برخـه کـې د فعالـه و اوسي او کـه کله 

پـه  لـه سیاسـیونو څخـه، چـې د عوامـو 

خوښـه فعالیـت کـوي، ناسـمې چـارې تر 

سره کیـږي، نـو یـو څـوک بایـد وي چـې 

د دغـو چـارو یـا پرېکـړو د جـبران ځـواک 

ولـري. پـه ډیموکراټیکـو ټولنـو کـې چـې 

ډېـری وخـت سیاسـیون د خپلـو ملاتـړو 

او د  تـکل کـې وي  پـه  د خـوښ سـاتلو 

دغـه ملاتـړ د راجلبولـو لپـاره د هیـواد په 

کچـه سـتراتيژیکو تاوانونـو تـه هـم چمتـو 

وي، اړینـه ده چـې یـو بـل ځـواک چـې 

ټاکنځـواک بلـل کیږي، د دغـه ډول کړنو 

مخـه ډپ کـړي چـې د سـیاسي ګټـې له 

کبله سـتر ملي تـاوان ونه زیـږوي. په دې 

لـړ کـې امریکايـي سیاسـتپوه فرانسـس 

لپـاره  ژورنـال  سـټریټ  وال  د  فوکویامـا 

لیـکل شـوې یوه مقاله کـې کاږي، چې د 

امریـکا د ډیموکراسـۍ بقا د دغه هیواد د 

بیوروکراسـۍ له خوا د ټاکنځواک په رول 

لوبولـو کـې ده. فوکویامـا اسـتدلال کوي 

فشـارونو  سـیاسي  لـه  او  پیـاوړې  چـې 

څخـه خونـدي بیوروکـراسي کـولای شي 

چـې د وخـت د حکومتونو او ولسـمشرانو 

د هغـو پرېکـړو مخـه ډپ کـړي، چـې د 

هیـواد پـه زیـان تمامېـږي.

د هیوادونـو په سـیاسي ثبـات، پرمختګ، 

مقابـل  پـه  ننګونـو  باندنیـو  او  کورنيـو  د 

کـې د بـري یـا ناکامـۍ انحصـار تـر ډېره 

بریـده د هیوادونـو د ټاکنځـواک پـه کـړو 

وړو او برخوردونـو پـورې اړه لـري. که د یو 

هیـواد ځانګـړې ډلـه چـې پـه دولـت کې 

د ننـه دولـت دنـده یې پـه غـاړه ده، خپلو 

شـخصي او ډلـه ییـزو ګټـو تـه د هیوادنیو 

او مـلي  ګټـو پـه پرتله لومړیتـوب ورکړي، 

نـو بیـا هیـواد لـه جـدي سـتونزو سره مخ 

کـوي. پـه دې لـړ کـې د پاکسـتان پـوځ 

او اسـتخباراتي اداره ډېـره روښـانه بېلګـه 

ده، چـې هیـواد یـې له جوړېـدو راپدېخوا 

لـه ډېرو جـدي سـتونزو سره مخامخ کړی 

او د همـدوی د ناسـمو کړنـو لـه امله دغه 

هیـواد پـه ۱۹۷۱ ز کال کـې دوې ټوټـې 

شـو. بلخـوا بیـا د چیـن کمونېسـت حزب 

دی چـې هیـواد یـې د نـړۍ پـه کچـه پـر 

زبرځـواک بـدل کـړ او لا هـم پـه چټکـۍ 

سره پـر مـخ روان دی.

افغانسـتان هـم د خپـل تاریـخ پـه اوږدو 

کـې پـه دولت کـې د ننه دولـت درلودلی 

او یـوه ځانګـړې ډلـه چـې پـه دې برخـه 

کـې ډېره بـارزه او پیـاوړې را څرګندېږي، 

روحـاني  او  علـماوو  مذهبـي  د  هغـه 

مشرانـو ده. د تاریـخ پـه اوږدو کـې دوی 

د افغانسـتان پـر چـارو بانـدې ژور اغېـز 

درلودلـی او د هیـواد کړنـلارې او تګلارې 

کـه  او  شـوې  چمتـو  خوښـه  پـه  دوی  د 

کلـه د هیـواد چـارې د دوی لـه لیـد سره 

سـمې نـه دي برابـرې شـوې، نـو دوی آن 

نظامونـه چپـه کـړي دي. همـدا لامـل و 

چـې عبدالرحـمان خان سره لـه دې چې 

مذهبـي سـړی نـه و، خو خپلـو کړنلارو او 

پالیسـیانو تـه یـې مذهبـي رنـګ ورکولـو 

چـې دې چـارې ورسره د خپـل واک پـه 

غځولـو او چلولـو کې مرسـته وکـړه. بلخوا 

بیـا د امیـر امان اللـه خان بېلګـه ده چې 

د وخـت ټاکنځـواک یـې د ځـان سره ونـه 

واک  یـې  کـې  پـای  پـه  او  سـاتلی  شـو 

وبایللـو.

پـه اوسـني افغانسـتان کې جنګسـالارانو 

او جګـړو زیږوليـو رهبرانـو ځـان د مذهب 

دولـت  پـه  راز  دا  او  پوښـلی  جامـه  پـر 

بـدل شـوي دي.  پـر دولـت  ننـه  کـې د 

رول  پرېکنـده  د  کـې  افغانسـتان  پـه 

درلودونکـې ډلـه تـر ډېـره بریـده مذهبي 

نـه ده، خـو دا چـې پـه افغانسـتان کـې 

اوس هـم مذهبـي ډلـې د واک سرچینـه 

ده، دا کتلـه د دې سرچینـې د اسـتازي 

پـه توګـه د هیـواد چـارې په خپله خوښـه 

عیـاروي. او  څرخـوي 

کـه دا بحـث یـوې خـوا تـه پرېـږدو چې د 

ټاکنځـواک درلودل ښـه دي او یا بد او دا 

ومنـو چـې پـه هـر حـال کـې د دغـه ډول 

یـو ځـواک  شـتون د یـو هیـواد د ثبـات 

لپـاره اړیـن او مهـم دی، نـو بیـا اړینـه ده 

چـې وکتـل شي، هغـه کوم جوړښـت دی 

چـې پـه یـو هیـواد کـې برلاسـی دی او 

د یـو ملـت د پیـاوړي کولـو او لـه ننګونـو 

څخـه د ژغورلـو دنـده پـه څـه ډول مـخ 

تـه بیايـي. د دغـو جوړښـتونو لـه پېژندلـو 

وروسـته، د ملت نخبه ګان او تیوریسـنان 

بایـد پـر دې کار وکړي چـې څنګه کولای 

او  ډلـې  او ځـان خوښـې  نامعقولـه  شي 

مناسـب  ورتـه  او  کـړي  کمـزورې  کتلـې 

ځـای ناسـتی پیـدا کـړي.

د افغانسـتان پـه قضیـه کې له بـده مرغه 

ځوانـو  سـټو،  علمـي  نـه  حکومـت،  نـه 

کدرونـو او نـه هم مـلي شـخصیتونو هڅه 

کـړې چـې د افغانسـتان د ټاکنځـواک د 

ځـواک ارزونـه وکـړي او کـه چېـرې دغـه 

کتلـه د افغانسـتان پـه خیـر نـه وي، نـو د 

دوی د کمـزوري کولـو  لپـاره کار وکـړي 

او یـو مناسـب بدیـل ورتـه پیـدا کـړي. د 

اوس لپـاره دا خـورا څرګنـده ده چـې د 

افغانسـتان پـر چـارو حاکمـه ډلګـۍ چې 

هیـواد  د  ده،  زیږنـده  جګـړو  کورنیـو  د 

د خیـر پـر ځـای د خپلـو شـخصي او د 

ډلـو د ګټـو د خونـدي کولـو پـه تـکل کې 

ده چـې  اړینـه  دلیـل،  پـه همـدې  دي. 

پـه افغانسـتان کـې د هیـواد د پیاوړتیـا 

او سـیاسي نظـام د تقویـې لپـاره پـر یـو 

مناسـب بدیـل کار پیل شي. دا یو اسـانه 

او  لار  اغزنـه  واټـن،  اوږد  دی،  نـه  مـزل 

لـه ننګونـو څخـه ډک بهیـر دی، خـو د 

افغانسـتان د راتلونکـي د ژغورنـې لپـاره 

اړیـن حرکـت دی.

د دولتونو په بریا او ناکامۍ کې د 
ټاکنځواک )Deep State( ونډه

ټولنې  اروپايي  د  کې  افغانستان  په 

استازي رولنډ کوبیا ويلي چې په عراق 

کې وروستي تحولات کولای شي، چې د 

افغانستان سوله له خطر سره مخ کړي.

هغه په خپل یو تازه ټویټ کې ویلي، د 

افغانستان سوله نه یوازې د دغه هېواد، 

بلکې د سیمې او نړۍ په کچه یوې ژورې 

حللارې ته اړتیا لري.

کوبیا اندېښنه ښودلې چې د عراق پېښه 

کولای شي د افغانستان د سولې پروسې 

لوری بدل او دغه پروسه له خطر سره مخ 

کړي. د ده په خبره، افغانستان پر سیاسي 

واک ټینګار کوي چې په خبره یې په اوس 

وخت کې دا لوبه ډېره ښه نه ده.

که څه هم افغان حکومت په دې برخه 

کې له تازه څه ویلو ډډه کړې، خو وړمه 

ورځ د افغان ولسمشر دویم مرستیال سرور 

دانش په یوه غونډه کې د خپلو خبرو پر 

مهال په عراق کې د قاسم سلیماني وژل 

کېدو ته په اشارې ویلي وو، چې په سیمه 

کې هر له تاوتریخوالي ډګ هر ډول چلند 

کولای شي د سیمې او نړۍ سوله له خطر 

سره مخ کړي.

ډول  هر  کچه  په  »د سیمې  ویلي:  هغه 

پېښه کولای شي د سیمې په هېوادونو 

او نړۍ کې تاوتریخوالی زیات کړي، موږ 

له پروسې څخه لرې  او سیمه د سولې 

کړي، موږ په دې برخه کې د خواشینۍ 

او اندېښنې تر څنګ، له ټولو خواوو نه د 

زغم هیله لرو«.

دغه اندېښنې په داسې حال کې راپورته 

کېږي، چې د ایران د سپاه پاسداران د 

قدس ځواکونو قوماندان قاسم سلیماني 

د جنوري په درېیمه د بغداد هوايي ډګر 

ته نږدې د امریکا د هوايي ځواک په برید 

کې ووژل شو، چې تر هغې وروسته د ایران 

او امریکا تر منځ اړیکې لا ترینګلې شوې.

ورځ  په  جمعې  د  تړاو  په  پېښې  دې  د 

ولسمشر غني هم د یوه ټویټ له لارې له 

ډیپلوماټیکو لارو د امریکا او ایران تر منځ 

د روان کړکېچ د حل هیله څرګنده کړه او 

ویې ویل چې په سیمه کې د کړکېچ د 

پراخېدو له احتمال څخه اندېښنه لري.

د زلمي  په داسي حال کې ده چې  دا 

خلیلزاد د خبرو پر بنسټ، د افغانستان د 

سولې په روانو خبرو کې تر بل هر وخت 

زیات پرمختګ شوی او تازه د امریکایانو 

او طالبانو تر منځ د سولې بل پړاو خبرې 

چې برخلیک ټاکونکې هم ښودل شوې، 

په قطر کې پیلېدونکې دي.

اروپایي ټولنه: د منځني ختیځ وروستي تحولات افغان سوله له ګواښ سره مخ کولای شي 

لیکنه: مشتاق رحیم

۳ مسیر

په عراق کې د ایران د دویم مهم پوځي مشر 

په  وروسته،  کېدو  وژل  تر  سلیماني  قاسم 

منځني ختیځ کې د شنونکو له خوا د ممکنه 

لاس  په  لاس  ډېره  خبره  پیلېدو  د  جګړې 

کېږي، په تېره بیا کله چې ایران د خپل وژل 

شوي قوماندان د غچ اخیستو ګواښ وکړ.

منځني  په  چې  کوي  اټکل  بیا  ځینې  ان 

ختیځ کې د جګړې پیلېدل ښايي درېیمې 

نړیوالې جګړې ته لاره هواره کړي.

په عربي نړۍ کې د »درېیمې نړیوالې جګړې« 

په  رسنیو لاس  پر خواله  ډېره  ټولو  تر  خبره 

لاس شوې او په ګوګل کې د سلیماني د وژل 

کېدو خبر ډېر لټول شوی دی.

د درېیمې نړیوالې جګړې وړاندوینې

ځینو کسانو په ټوکمار انداز د نړیوالې جګړې 

د پیلېدو کارتونونه جوړ کړي دي.

په منځني ختیځ کې د هر کړکېچ له رامنځ ته 

کېدو سره پر خواله رسنیو دا پوښتنه راپورته 

جګړې  نړیوالې  درېیمې  د  ایا  چې  کېږي، 

پیلامې ته لار هوارېږي؟ دا پوښتنه د قاسم 

ډېره مطرح  وروسته  کېدو  وژل  تر  سلیماني 

کېږي، نو ایا د هغه تر وژل کېدو وروسته به د 

نړیوالې جګړې شونتیا ډېره شي؟

د بي بي سي د دفاعي چارو د خبریال جنتن 

مارکس په اند، ځواب یې دا دی چې نه. دا 

کړکېچونه به درېیمې نړیوالې جګړې ته لار 

هواره نه کړي.

ښاغلي مارکس ويلي: »د روسیې او چین په 

لامل  جګړې  نړیوالې  د  هېوادونه  مهم  څېر 

په دې کړکېچ کې  کېدای شي، چې دواړه 

ځان نه ښکېلوي«.

کارپوهان اټکل کوي چې ایران به هېڅکله 

له امریکا سره د ماشې تر کشولو ونه رسېږي 

چې په سیمه کې پراخه جګړه پیل شي.

یوې  ایا  وي؟  څه  به  غبرګون  ایران  د  نو 

پرانیستې جګړې ته به ننوځي او که د خبرو 

له لارې به ستونزه حل کړي؟

د برېټانیا د ملي امنیت پخواني سلاکار پیټر 

ریټکس له بي بي سي سره په خبرو کې د 

ایران - امریکا پوځي مخامختیا لرې بللې ده.

چې  کوم  نه  »باور  ويلي:  راز  دغه  هغه 

پیل  پراخه جګړه  ایرانیان دې  او  امریکایان 

کړي، خو د قاسم سلیماني وژل ستراتیژي 

نه ګڼل کېږي، باوري یم چې دې کار ټول 

اندېښمن کړي دي«.

هغه زیاته کړې: »د امریکا دې برید ایران ته 

په منځني ختیځ کې پر ټولو لوېدیځو موخو 

بریدونو ته لار هواره کړه«.

خو خبریال محمد مجید الاهوازي بیا ويلي، 

چې ایران اوسنیو شرایطو ته په کتو د پراخې 

جګړې د پیلولو توان نه لري.

عربي  د  اړه  په  ایران  د  کې  وخت  ورته  په 

څېړنیز مرکز مشر محمد صالح صادقیان په 

مخامخ  ایران  امریکا-  د  چې  دی،  اند  دې 

کېدل به دواړو هېوادونو ته په ډېره لوړه بیه 

تمامه شي، چې ناوړه پایلې به ولري.

هغه دغه راز ویلي: »د امریکا د برید په غچ 

اخیستلو کې به ایران بېړه ونه کړي، خو ژر 

به یې وکړي«.

خبریال  او  شنونکی  سیاسي  بلخوا، 

عبدالباري عطوان وايي چې تر دې مخکې د 

ایران په نیابت بریدونه شوي، لکه د سعودي 

د تېلو پر ارامکو شرکت او یا په هورمز تنګي 

کې د امریکايي بې پیلوټه الوتکې راغورځول 

او داسې نور.

دغه  له  کړکېچ  د  منځ  تر  ایران  او  امریکا  د 

نوي پړاو وروسته، امریکا منځني ختیځ ته د 

۳۰۰۰ سرتېرو استولو اعلان کړی، خو خپلو 

وګړو ته یې له عراقه د وتلو سپارښتنه کړې 

چې دا هم په راتلونکي کې د ناوړه وضعیت 

ښکارندویي کوي. 

د  ایران  ښایي  اند دی چې  دې  په  عطوان 

امریکا د دغه اقدام په ځواب کې پر اسراییلو 

هم بریدونه وکړي.

امریکا د بهرنیو چارو وزیر مایک  راز د  دغه 

پامپیو وړمه ورځ وویل چې هېواد یې له ایران 

په  خو  دی،  نه  کې  هڅه  په  جګړې  د  سره 

خبره یې، واشنګټن د ایران ټولو ګواښونو ته 

چمتو دی.

د پامپیو له دغو څرګندونو وروسته، د امریکا 

ولسمشر ډونالډ ټرمپ ايران ته خبردارى ورکړ 

چې که د امريکا له خوا د وژل شوي جنرال 

قاسم سليماني په غچ اخيستنې لاس پورې 

کړي، نو له خورا چټک او ځپونکي گوزار سره 

به مخامخ شي.

ښاغلي ټرمپ ويلي، چې امريکا به د ايران د 

بريد په ځواب کې ٥2 ايرانۍ موخې په نښه 

کړي.

زرګونـو  د  کمېسـیون  شـکایتونو  ټاکنیـزو  د 

تـازه  خـو  ده،  کـړې  پيـل  ارزونـه  شـکایتونو 

خپلـواک  ټاکنـو  د  چـې  کـوي  شـکایت 

کـې  مـواردو  ځينـو  پـه  ورسره  کمېسـیون 

د  چـې  دې  لـه  سره  کـوي.  نـه  همـکاري 

شـکایتونو کمېسـیون لـه ټاکنیـزو شـکایتونو 

کمېسـیون سره د ښـو اړیکـو خـبره کوي، خو 

وایـي چـې د رایـو ډېټابېـس تـه پـه لاسرسي 

کـې د ټاکنـو خپلـواک کمېسـیون همـکاري 

نه ورسره کوي. د شـکایتونو کمېسـیون وایي 

چـې د رایـو د شـمېر او بایومټریـک شـوو رایو 

پـه اړه زرګونـه شـکایتونه ثبـت شـوي او دوی 

دغـو شـکایتونو تـه د قانـع کوونکـي ځـواب 

لپاره اړ دي چې د رایو ډېټابېس ته لاسرسـی 

ولـري. د ټاکنو خپلواک کمېسـیون بیا وایي، 

دوی له ټاکنیزو شـکایتونو کمېسـیون سره د 

قانـون پـه چوکاټ کې هـر ډول همـکارۍ ته 

تیـار دي.

خپلـواک  شـکایتونو  ټاکنیـزو  د  پـرون 

کمېسـیون غـړو پـه یوه خـبري غونـډه کې په 

خپلـو چارو کې د پرمختګونـو په اړه معلومات 

ورکـړل. د دغـه کمېسـیون غړو وویـل چې په 

۳۱ ولایتونـو کې زرګونه شـکایتونه کټه ګوري 

شـوي دي او څېړنـه یـې پيـل شـوې ده. د 

دوی پـه خـبره، د هېـواد پـه ۳۱ ولایتونـو کې 

۳۲۷۲ شـکایتونه د ټاکنیزو جرمونـو، ۴۳۰۳ 

شـکایتونه د ټاکنیـزو سرغړونـو او تخلفاتـو په 

ټاکنیـزو  د  شـکایتونه  پاتـې ۱۳۷۱  او  تـړاو 

تېروتنـو پـه اړه دي.

د شـکایتونو کمېسـیون رییسـه زهـره بیـان 

شـینوارې وایي، د ټاکنو خپلواک کمېسـیون 

لـه دوی سره د درملـوګ کمپنـۍ معلومـاتي 

بانـک نـه دی شریـک کـړی. د نومـوړې پـه 

د  او شـمېر  تفکیـک  د  رایـو  د  خـبره، دوی 

تثبیتولـو لپـاره دغـو معلوماتو تـه لاسرسي ته 

اړ دي او کـه کمېسـیون همـکاري ونـه کړي، 

نـو ښـايي کار یـې لـه ځنـډ او خنـډ سره مـخ 

شي. د نومـوړې پـه خـبره، د ټاکنـو خپلـواک 

کمېسـیون لـه دوی سره تـر دې دمه پـه یاده 

برخـه کـې همـکاري نـه ده کـړې او دا چـاره 

د دې سـبب شـوې، چـې پـه دې تـړاو د ثبت 

شـوو شـکایتونو د څېړنې پروسه ټکنۍ پر مخ 

شي. لاړه 

شـینوارې بیا همدار زا وویل چې دوی خپلې 

چـارې پـه پـوره شـفافیت مـخ تـه وړي او پـه 

خـبره یـې، د هېـڅ لـوري ملاتـړ به ونـه کړي؛ 

بلکـې ټولو شـکایتونو ته به په بـې طرفه توګه 

رسـیده ګي وکـړي. د شـینوارې په خـبره، که 

د ټاکنـو خپلواک کمېسـیون په اړینـو مواردو 

کـې همـکاري ورسره وکـړي، نـو دوی بـه پـه 

ټاکلـې نېټـه کـې ټـول شـکایتونه وڅېـړي او 

همـدا راز بـه پـر دې بریـالي شي چـې خپلـه 

پرېکـړه پـه خپل وخـت اعـلان کړي.

د شـکایتونو کمېسـیون یـو بـل غـړی هـم پر 

دې ټینـګار کـوي، چـې د ځينو شـکایتونو د 

څېړنـې لپـاره بایـد د معلوماتـو مرکـزي بانک 

ته لاسرسـی ولري. د دغه کمېسـیون غړی او 

ویاند قاسـم الیاسي وایي: »ځینې شـکایتونه 

جـدي دي، پـه اړه یـې بایـد مرکزي سیسـټم 

خپلـواک  ټاکنـو  د  خـو  وشي،  مراجعـه  تـه 

کمېسـیون چارواکي پـه دې اړه همـکاري نه 

کوي«.

بلخـوا د ټاکنـو خپلواک کمېسـیون بیـا وایي 

چـې دوی د قانـون پـه چـوکاټ کې هـر ډول 

همـکارۍ تـه تیـار دي. د دغه کمېسـیون یو 

ویانـد عبدالعزیـز ابراهیمـي وایـي: »د قانـون 

پـه چـوکاټ کـې مـوږ تیار یـو چـې د ټاکنیزو 

سره  کمېسـیون  خپلـواک  لـه  شـکایتونو 

همـکاري وکـړو«.

د ټاکنیزو شکایتونو خپلواک کمېسیون وړمه 

ورځ هـم ویلي وو، چې زرګونه شـکایتونه ورته 

ثبـت شـوي چې له دې ډلـې د څه باندې اتو 

زرو شـکایتونو څېړنـه ضروري ده او پر لومړنیو 

ټاکنـو څارونکـي  پـر  اغېـز ولـري.  بـه  پایلـو 

بنسـټونه هـم وایـي چـې کـه کمېسـیون پـه 

سـمه توګـه د شـکایتونو څېړنـې تـه پاملرنـه 

وکـړي، نـو پر لومړنیـو پایلو ښـايي اغېز وکړي 

او ټاکنـې دویـم پـړاو تـه لاړې شي. 

 د شفافیت په لار کې بل خنډ؛
د ټاکنو کمېسیون په مهمو مواردو کې له شکایتونو کمېسیون سره همکاري نه کوي 

د قاسم سلیماني وژل کېدل؛ 
امریکا او ایران به جګړه وکړي؟

د عراق پارلمان د تېره ورځ له دغه هېواده د 

امریکایي ځواکونو د وتلو په تړاو پرېکړه لیک 

تایید کړ.

پارلمان دا پرېکړه وروسته له هغې کوي چې 

ایران د قدس  امریکا د  درې ورځې وړاندې 

ځواک مشر جنرال قاسم سلیماني د بغداد 

هوایي ډګر ته نږدې په یوه هوایي برید کې 

وواژه.

د پارلمان لخوا په منظور شوي پرېکړه لیک 

کې له حکومته غوښتنه شوې چې د عراق 

بریدونه  سمندري  او  حریم  هوایي  خاوره، 

نور پرې نه ږدي چې د بهرنیو ځواکونو لخوا 

وکارول شي.

دا په داسې حال کې ده چې امریکا اوسمهال 

په عراق کې شاوخوا پنځه زره پوځیان لري، 

چې ډېری یې پوځي سلاکاران دي.

تر دې وړاندې د امریکا په مشرۍ د داعش 

د  د عراقي ځواکونو  ناټو هم  او  ائتلاف  ضد 

روزنې پروګرام ځنډولی دی.

ته  پارلمان  جرمني  د  آژانس  خبري  رویټرز 

چارواکي  پوځي  جګپوړي  یوه  د  جرمني  د 

د لیک په حواله راپور ورکړی، چې د امریکا 

وایټ  پت  قوماندان جنرال  پوځ جګپوړي  د 

د  ځواکونو  امریکايي  دېره  د  کې  عراق  په 

خوندیتوب په موخه دا پرېکړه کړې ده.

جرمني جنرال ایریخ پفیفر د پارلمان د پوځي 

لیک  یو  په  ته  غړو  کمېټو  د  چارو  بهرنیو  او 

کې لیکلي، چې په ټول عراق کې د امنیتي 

پروګرام ځنډول  او دفاعي ځواکونو د روزنې 

شوی دی.

په  امریکا  د  ده چې  داسې حال کې  په  دا 

مشرۍ د داعش ضد ائتلاف په چوکاټ کې 

دنده  پر  هم  پوځیان  جرمني   ۱۲۰ شاوخوا 

بوخت دي.

د  مخې،  له  راپور  د  آژانس  خبري  رویټرز  د 

ناټو یوه ویاند هم د عراق د امنیتي ځواکونو 

او پوځ د روزنیز پروګرام د ځنډېدو خبر تایید 

کړی دی.

سپاه  د  سلیماني  قاسم  چې  ده  یادونې  د 

دغه  و.  قوماندان  ځواک  قدس  د  پاسداران 

ځواک په بهر کې د ایران د نفوذ د پراختیا 

لپاره خورا مهم ځواک ګڼل کېږي.

قدس په منځني ختیځ کې د ایران پلوو وسله 

والو ملېشو په ملاتړ او روزنه کې مهمه ونډه 

لري او متحده  ایالتونو د نړیوالو تروریستي 

ډلو په لېست کې شامل کړی دی.

پر جنرال سلیماني له برید وروسته، د ایران 

د  کې  بغداد  په  پلویانو  ډلو  والو  وسله  پلوو 

امریکا د سفارت مخې ته لاریونونه وکړل او د 

دغه سفارت ځينې برخې یې هم وسوځولې.

په ورته وخت کې تازه د ایران د بهرنیو چارو 

په  چې  ویلي،  ظریف  جواد  محمد  وزیر 

لوېدیځه اسیا کې د امریکا ناوړه شتون پای 

ته رسېدلی دی.

ډونالډ  ولسمشر  امریکا  د  چې  ویلي  هغه 

ټرمپ د ایران د قدس ځواکونو د مشر قاسم 

سلیماني په وژلو سره نړیوال قوانین تر پښو 

لاندې کړي دي. نوموړي یو ځل بیا ګواښ 

په  وژنې  د  سلیماني  د  به  دوی  چې  کړی 

د  ظریف  شي.  نه  پاتې  چوپ  کې  غبرګون 

خپلو خبرو پر دوام ویلي، که امریکا هر څومره 

خپل بار د نورو پر اوږو وراچوي او هر څومره 

په  نور  چې  دی  دا  حقیقت  ووهي،  چیغې 

لوېدیځه اسیا کې د دغه هېواد ناوړه شتون 

پای ته رسېدلی دی.

د سلیماني تر وژل کېدو وروسته؛

د عراق پارلمان په بېړنۍ توګه له دغه هېواده د بهرنیو 
ځواکونو د وتلو پرېکړه وکړه

بي بي سي- پښتو

لاوس د جنـوب- لوېدیځـې آسـیا د هنـد و 

چیـن پـه ټاپووزمه کـې د ټایلنـډ او ویتنام تر 

منـځ د شـمالي عـرض البلدونـو د ۱۴ او ۲۲ 

او د ختیـځ طـول البلدونـو د ۱۰۰ او ۱۰۸ 

درجـو تـر منـځ موقعیـت لري. 

د لاوس شـمال ته د چین ولسي جمهوریت، 

او  ویتنـام  تـه  ختیـځ  کمبودیـا،  تـه  جنـوب 

لوېدیـځ تـه یـې ټایلنـډ موقعیـت لري.  

دغـه هېـواد پـه عمومي توګـه تود او لـږ لوند 

اقلیـم لـري. د دغـه هېـواد د جنـوبي برخـو 

هـوا بیـا وچـه ده. لاوس د طبیعـي جوړښـت 

دی،  شـوی  وېشـل  برخـو  دوو  پـر  پلـوه  لـه 

شـمالي غرنۍ سـیمې او منځنـۍ او جنوبي 

هـوارې برخې چې ډک سـیندونه لـري او پر 

ګڼـو ځنګلونـو پوښـلې دي. د دغـه هېـواد 

د هـوارو سـیمو ځنګلونـه لوېدیـځ لـوري تـه 

خپـل ګڼوالی له لاسـه ورکـوي او د میکانګ 

سـیند پـه لوېدیـځ کـې پـای ته رسـیږي.

د دغـه هېـواد پلازمېنـه ویـن تیـان ښـار دی 

او ټولټـال څـه بانـدې اووه میلیونـه نفـوس 

لـري، چـې پـه هر کیلومـتر مربع سـیمه کې 

یـې ۲۸ سـکان ژونـد کـوي.  

د لاوس ۴۰ سـلنه وګـړي په ښـارونو او پاتې 

۶۰ سـلنه نـور یـې په کلیو او بانـډو کې ژوند 

کـوي. د دغـه هېـواد د قانون لـه مخې، هره 

یـوازې د دریـو  پـه ټـول عمـر کـې  کورنـۍ 

ماشـومانو د درلـودو حـق لري.  

غـه هېـواد د اداري وېـش لـه پلـوه پـر ۱۶ 

شـوی  وېشـل  ښـاروالۍ  یـوه  او  ولایتونـو 

دی. لوانـګ، پرابانـګ، مونـک یـو، چېپـون، 

بلـوون، ماهاکـي، مونـک هوم او پـورې خان 

د دغـه هېـواد لـوی ښـارونه دي.  

د لاوس د حکومـت ډول کمونیسـتي دی، د 

لاوس نـوی اسـاسي قانـون د ۱۹۹۱ ز کال 

د اګسـت پـه ۱۴مـه نافـذ شـوی دی. د دغه 

هېـواد اوسـنی ولسـمشر بواسـون بوفاوانه او 

لومـړی وزیر یـې بونهانګ ووراچیـت دی. په 

دغـه هېـواد کـې ولسـمشر د ولـسي جرګـې 

لـه خـوا د پنځـو کلونـو لپـاره ټـاکل کیـږي. 

د لاوس لومـړی وزیـر او د کابینـې وزیـران 

پـه وړاندیـز د ولـسي  د هېـواد د ولسـمشر 

کار  لپـاره  کلونـو  پنځـو  د  خـوا  لـه  جرګـې 

کوي. 

د دغـه هېـواد د ولـسي جرګـې ۱۰۹ غړي د 

خلکـو پـه خوښـه د پنځـو کلونـو لپـاره ټاکل 

کیـږي. پـه لاوس کـې د رایـې ورکولـو عمـر 

۱۸ کالـه او رایـه ورکـول پکـې عمومـي دي.

عنعنـوي  پـر  نظـام  هېـواد حقوقـي  دغـه  د 

او  اساسـاتو  حقوقـي  فرانسـوي  دودونـو، 

دغـه  د  دی.  ولاړ  اصولـو  سوسیالیسـتي 

سـتره  خلکـو  د  ارګان  قضایـي  لـوړ  هېـواد 

محکمـه ده، چې قـاضي القضات مرسـتیال 

ولـسي  د  هېـواد  دغـه  د  یـې  قاضیـان  او 

کیـږي. ټـاکل  خـوا  لـه  جرګـې 

د لاوس دولـت چـې اوس هـم ځـان رسـماً 

کمونېسـت بـولي، لـه ۱۹۸۶ ز کال څخـه 

راپدېخـوا پـر اقتصـاد بانـدې دولتـي څارنـه 

پانګـه  خصـوصي  یـې  ځـای  پـر  او  کمـوي 

هڅـوي.

 دغـه هېـواد د اورګاډي پټلـۍ نـه لـري او تر 

نیمایـي زیاتـې لویې لارې یـې خامه دي. د 

لاوس د ټلیفـون کورنـی او بهرنـی سیسـټم 

لویـو  پـه  یـوازې  برېښـنا  او  دی  محـدود 

ښـارونو کـې لیـدل کیـږي. کرنـه د لاوس د 

ناخالـص کـورني تولید ۳۰ سـلنه جوړوي او 

د دغـه هېـواد ۷۵ سـلنې خلکـو تـه یـې کار 

پيـدا کـړی دی.

د  کرنـې  د  کـې  هېـواد  دغـه  پـه  وریجـې   

کـه  کیـږي.  بلـل  محصـول  غـټ  سـکټور 

وچـکالي نـه وي، د لاوس کرنـه د ټول هېواد 

د خلکـو لپـاره خوراکـي مـواد برابرولی شي. 

یـو کال سـېلابونه،  د  پـه دغـه هېـواد کـې 

د  وچـکالي  ییـزه  سـیمه  یـا  آفـات  طبیعـي 

هېـواد پـه ډېـرو برخو کـې د خوراکـي موادو 

داسـې  شي.  کولـی  تـه  منـځ  را  کمبـود 

ښـکاري چـې پـه راتلونکـو کلونو کـې به هم 

د لاوس اقتصـاد د ای ام اف او نـورو نړیوالـو 

پـر مرسـتو ولاړ وي.  موسسـو 

پـه دې وروسـتیو کلونـو کـې ځینـو بهرنیـو 

پانګـه والـو د خوراکـي توکـو د پروسـس او 

د کانونـو د ایسـتلو پـه برخـه کـې پانګونـه 

کـړې، چـې یـو ښـه پیـل بلـل کیـدای شي. 

تـه غـټ مرسـته  اوس لاوس  جاپـان همـدا 

ورکوونکـی هېـواد دی. د پخـواني شـوروي 

اتحـاد او د ختیځـې اروپـا د نـورو هېوادونـو 

مرسـتې لا پخوا بندې شوې دي، لکه د نورو 

پـه څېـر د ځنګلونـو  پرمختیایـي هېوادونـو 

پرې کېدنه او د خاورې فرسـایش د لاوس د 

ناخالـص کورني تولیـد د راتلونکي پرمختګ 

پـه لاره کـې غـټ خنډونـه بلل کیـدای شي. 

پـه ۲۰۰۴ ز کال کـې د لاوس او د امریـکا د 

متحـده ایالاتـو تـر منځ عـادي سـوداګریزي 

اړیکـې ټینګې شـوې دي. دې اړیکو لاوسي 

تولیدوونکـو تـه موقـع پـه لاس ورکـړه چـې 

خپـل توکـي پـه لـږو مالیاتـو صـادر کړي. 

د ګچـو ایسـتل او پروسـس، لرګي، برېښـنا، 

د خوراکي توکو پروسـس، سـاختماني توکي 

او سـیمنټ، ټوکـران، جامـې او لاسي کارونه 

د دغـه هېـواد مهم صنعتـي توکي دي. 

 د لاوس څلـور سـلنه ځمکـه د کرلـو وړ ده. 

د دغه هېواد دری سـلنه خـاوره څړځایونو او 

پاتـې نوره یې بیـا ځنګلونو، غرونـو، بیدیاوو، 

کلیوالـو  اسـتوګنې  د  او  ښـارونو  سـیندونو، 

سـیمو نیولـې ده. همـدا اوس د دغـه هېـواد 

۷۰ سـلنه خلـک د کرنـې په سـکټور پـر کار 

بوخـت دي او د هېـواد ۳۱ سـلنه ناخالـص 

کـورني تولیـدات لـه همـدې سـکټور څخـه 

جـوار،  وریجـې،  لرګـي،  راځـي.  تـه  لاس 

قهـوه، خـواږه، کچالو، تنباکو، سـابه، میوې، 

غوښـه، لبنیـات او هګـۍ د دغه هېـواد مهم 

کرنیـز محصـولات بلـل کیـږي. 

دغـه هېـواد ۴۱ هوایـي ډګرونـه لـري چـې 

رغـول  ډول  عـری  او  پاخـه  پـه  یـې   ۱۰

ټلیفـون کـود  شـوي دي. د دغـه هېـواد د 

LA دی،  یـې  انټرنېـټ کـود  او د   ۰۰۸۵۶

چـې ټولټـال یې ۴۰۰ زره کسـان لاسرسـی 

ورتـه لـري.  

پـه دغه هېواد کـې دوه ټلوېزیونونـه فعالیت 

کـوي، چـې یو دولتـي دی او بـل د دولت او 

یـو ټایلنـډي شرکـت لـه خـوا پـه ګـډه اداره 

کیږي. 

سـړي  او  تولیـد  کـورني  ناخالـص  د  لاوس 

سرکلني عاید په حسـاب، د آسـیا او نړۍ یو 

وروسـته پاتـې هېـواد بلـل کیږي، خـو پاتې 

دې نه وي چې لاوس د ښـکلو پارکونو، شنو 

غرونـو، دښـتو او طبیعـي ښـکلا او تاریخـي 

ماڼیـو درلودونکـی هېـواد دی، چـې د نـړۍ 

لـه ګـوټ ګـوټ څخـه هـر کال زیات شـمېر 

سـیلانیان ورتـه راځـي او په دغـه هېواد کې 

د لنـډې مـودې لپـاره پاتـې کیـږي، چې دا 

مثبـت  بانـدې  اقتصـاد  پـر  هېـواد  د لاوس 

 ۱۵ لـه  کـې  هېـواد  دغـه  پـه  کـوي.  اغېـز 

کلونـو څخـه پورته ۹۰ سـلنه خلـک پر لیک 

او لوسـت پوهیـږي. پـه لاوس کـې زده کـړه 

لـه ۶-۱۰ کلنـو ماشـومانو او تنکیـو ځوانانـو 

لپـاره وړیـا او جـبري ده. 

د  کـې  پېـړۍ  ۱۳مـه  پـه  قـوم  لاوس  د 

د  څخـه  بوتـان  سـیمې  جنـوبي  لـه  چیـن 

امپراطـورۍ  د  کمبودیـا  د  لـور  پـر  جنـوب 

سـیمې تـه وشـړل شـو. دوی څـو پېـړۍ د 

دې سـترواکۍ پـه قلمـرو کـې تېـرې کـړې، 

خـو د خپـلي اسـتوګنې پـه سـیمو کـې یـې 

کوچنـي او کمـزوري حکومتونـه جـوړ کـړي 

وو. د وخـت پـه تېرېـدو د لوانـک پرابانـګ د 

سـیمې واکمنـو له خونړیو جګړو وروسـته، د 

ډېـرو نـورو سـیمو محـلي فیوډالانو تـه ماتې 

ورکـړه او د نننـي لاوس او ټایلنډ په شـمالي 

برخـو کـې یـې د لانګزانـک پاچایـي جـوړه 

پاچایـي  پېـړۍ کـې دغـه  پـه ۱۷مـه  کـړه. 

لومـړی  شـوه.  ووېشـل  هېوادونـو  دوو  پـر 

ویـن تیـام چـې پـه ۱۸۲۷ ز کال کې سـیام 

نننـي ټایلنـډ ونیـو او دویـم لوانـګ پرانـګ 

چـې دواړه د کمزورتیـا پـه وجـه د سـیام او 

آنـام لـه پرلـه پسـې ګواښـونو او یرغلونو سره 

مـخ وو. د لاوس دواړه حکومتونـه د ۱۹مـې 

پېـړۍ لـه پیـل څخـه تـر ۸۵ کلونـو پـورې 

ز   ۱۸۹۳ پـه  وو.  لانـدې  لاس  تـر  سـیام  د 

کال کـې د هنـد و چیـن پـه ټاپووزمـه کـې 

د فرانسـویانو نفـوذ زیـات شـو او لاوس یـې 

ز کال  تـر ۱۹۴۵  ونیـو. دې واکمنـۍ  هـم 

پـورې دوام وکـړ. پـه همدغـه کال کـې چې 

دویمـې نړیوالـې جګړې دوام درلـود، لاوس 

د جاپـاني پوځونـو لاس تـه ورغـی. یـو کال 

وروسـته بیـا فرانسـویانو دغـه هېـواد ونیـو. 

پرېکـړه  فرانسـویانو  کـې  کال  ز  پـه ۱۹۴۷ 

خپلواکـۍ  د  خلکـو  د  لاوس  چـې  وکـړه 

غوښـتنې غورځنـګ د هڅـو لـه املـه دغـه 

هېـواد تـه کورنـۍ خپلواکـي ورکـړي او پـه 

دې توګـه پـه لاوس کـې د لوانـګ پرانـګ د 

کورنـۍ پـه مـشرۍ پارلمـاني پاچایـي جوړه 

شـوه. وروسـته بیـا د لاوس خلکـو د هېواد د 

پـوره خپلواکـۍ لپـاره مبـارزې جـدي کړې، 

د  فرانسـې  د  فرانسـویانو  املـه  همـدې  لـه 

اتحادیـې پـه چـوکاټ کـې دغـه هېـواد تـه 

پـوره خپلواکـي ورکـړه. 

پـه ۱۹۵۳ ز کال کـې د لاوس د خلکـو یـا 

پاتـت لاو کمونیسـتي غورځنـګ د شـهزاده 

سـوپانا وونـګ پـه مشرۍ، په شـمالي ویتنام 

وطنـه  جـلا  لاو  پاتـت  د  شـو.  جـوړ  کـې 

حکومـت پـه ۱۹۵۳ ز کال کـې د شـمالي 

پـه  لاوس  د  مرسـته  پـه  چیـن  او  ویتنـام 

شـمالي سـیمو کـې ځـاي پـر ځـای شـو او 

پـه دغـه هېـواد کې خونـړۍ کورنـۍ جګړې 

ونښـتې. د جینـوا د ۱۹۵۴ ز کال نړیـوال 

کنفرانـس دغـه جګـړې پـای تـه ورسـولې او 

وکـړه، چـې د لاوس دوه غـټ  یـې  پرېکـړه 

شـمالي ولایتونـه دې د پاتـت لاو پـه ولکـه 

کـې پاتـې وي او پـه نـور هېـواد کـې دې یو 

ناپېیلـی حکومـت جوړ شي. دغـه کنفرانس 

د لاوس د خـاورې بشـپړتیا او خپلواکـي پـه 

رسـمیت وپېژندلـه .

د افغانسـتان او لاوس هېـواد تـر منځ کومې 

سـیاسي رسـمي اړیکې نشته.

لـه افغانسـتان څخـه تـر لاوس پـورې د هـوا 

لـه لارې فاصلـه ۳۷۶۷ کیلومـتره او همـدا 

راز د کابـل او ویـن تیـان ښـارونو تـر منـځ د 

وخـت توپـر ۲:۳۰ سـاعته دی. 

لاوس
حشمت الله نوري

  
د کـتـــاب خبــرې

پاکستان باید د عرب پسرلي او ترکي تکامل دواړو څخه زده کړه وکړي. د پاکستان په څېر 

ترکیه هم په سیاست کې د نظامي لاسوهنو تاریخ لري. ترکیه له اقتصادي اړخه پر نورو بسیا 

وه او له خپلو ګاونډیانو سره یې ښې اړیکې نه لرلې، خو د لومړي وزیر رجب طیب اردوغان 

تر مشـرۍ لاندې ترکیه د ولسواکۍ د زده کړې د مثالي موډل په توګه راڅرګنده شوه. په 

اقتصادي برخه کې یې پرمختګ پیل کړ، له واشنګټن سره یې اړیکې وغزولې او په ناټو کې 

یې هم غړیتوب واخیست. ترکیه په بهرني سیاست کې د عدالت او پرمختیا پر بنسټ له 

خپلو ګاونډیانو سره هېڅ ستونزه نه جوړوي. د ترکیې موډل موږ ته راښيي، دا هېواد غواړي 

چې د عریتوب په کلتور، ولسواکۍ او اقتصادي پیاوړتیا کې لوی ګامونه پر مخ يوسي. 

عرب اسلام پال، د مر د اخوان المسلمین او تونسیه النهده )رنسانس غورځنګ( وايي 

چې ترکیې ته د یوه لارښود په سترګه ګوري. په پاکستان کې ډېری اسلام پال مشـران هم 

د القاعدې او پاکستاني طالبانو د افراطیت ګواښونه درک کوي. د هغوی مسئولیت دا دی 

چې د خپلواکو سیاسي حرکتونو په توګه را څرګند شي، ځکه هغوی ته د پوځ د لاسپوڅو 

په سترګه کتل کېږي. که غواړي په ټاکنو کې اړین رول ولوبوي نو باید عملي حل لارې 

وړاندې کړي.

د افغانستان راتلونکی

افغانستان له یوې حساسې ټاکنې سره مخ دی. یا به یو بل ته د سولې په پار او د ملي 

یووالي پر بنسټ غاړه ورکوي، خپل هېواد به پر پښو دروي او یا به د ناټو له بشپړو وتو سره 

سره یو ځل بیا کورنۍ جګړې ته ځي. کله چې طالبانو په ډاګه له لویديځو اړخونو سره د 

سولې په موخه خبرې کولې، ښيي چې هغوی ځان ته چارې پر مخ وړي. د ۲۰۱۲ز کال 

په اکټوبر کې، د وړوکي اختر د مبارکۍ پر مهال ملا محمدعمر د طالبانو د ارادې ډاډ ورکړ، 

خو د تحریک پر بنسټیزو موخو یې لا هم ټینګار وکړ. هغه وویل:

))د هېواد سیاسي راتلونکې ته په کتو سره، باید جوته کړو، موږ نه غواړو چې بشپړ انحصاري 

حکومت جوړ کړو، نه هم د یوې بلې کورنۍ جګړې د پیل په فکر کې یو. غواړو چې افغانان 

او ګاونډیانو له لاسوهنو پرته خپل سیاسي راتلونکی په خپله وټاکي.  د نړیوالو قدرتونو 

راتلونکی نظام به اسلامي او افغاني وي. د الله ج په مرستې سره به، د بهرنیانو له وتلو 

او بشپړې خپلواکۍ سره يو ځای، یو اسلامي سیاسي نظام جوړ کړو. یو ځواکمن مرکزي 

حکومت به جوړ کړو چې هېڅ توپیر پالنه او تبعیض پکې نه وي. امنیت به راولو، د هېواد د 

ځمکنۍ بشپړتیا حیثیت به وساتو، اسلامي شریعت به پلی کړو او د حکومت دندو ته به د 

وړتیا له مخې کسان وګمارو.

د خپل هېواد اقتصادي بنسټونه ورغوو. د اسلامي شریعت او ملي ګټو په چوکاټ کې 

به ټولو هېوادوالو ته پوهنه ورسوو. اکاډمیکي او کلتوري چارې به هم په اغېزناکه توګه 

مخکې یوسو او د خپلو زړورو خلکو په مرسته به هېڅکله هم کورنۍ جګړې او د افغانستان 

وېشلو ته اجازه ورنکړو. هېڅوک دې افغانانو ته په ساده سترګه نه ګوري چې په اسانۍ 

سره به د هغوی دیني، کلتوري، ټولنیز او تاریخي ویاړونه او ارزښتونه مات کړي. د ټولو هغو 

هېوادونو درناوی به وکړو چې افغانستان ته په درنه سترګه ګوري او زموږ د هېواد خپلواکۍ 

او استقلال ته زیان نه رسوي. دا هغه څه دي چې هر خپلواک مسلمان افغان یې غواړي.(( 

دا بیانیه هغه څه وړاندې کوي چې هر افغان یې هیله لري. په ځايي سیمو په ځانګړي توګه 

په پښتون مېشتو سیمو کې دښمنۍ تل دې پایلو ته رسېدلې چې جګړه هېڅ د شخړې حل 

نه شي کېدی. په ۱۹۹۰ز لسیزه کې د همدې شخړو په پایله کې کورنۍ جګړه پیل شوه. 

هغه چې په ۱۹۸۰ز لسیزه کې د روسانو پر وړاندې جنګېدلي وو، هم پوه شول چې جګړه د 

حل لاره نه ده، ځکه نو د حامد کرزي په اداره کې سره یو ځای شول. طالبان هم د افغانانو 

په اراده پوهېږي، ځکه به د سولې په پار د مذاکراتو لور ته لاړ شي. خو دا هرڅه هغه مهال 

جوتېږي چې مذاکراتو ته تر اېډيولوژۍ لوړ فکر وشي.

طالبان هم له ګونګ برخلیک سره مخ دي. د جګړې پر مهال یې چې کومې وینې تویې 

د  کال، غزني ولایت کې  په ۲۰۱۲ز  راپورته شوي.  پښتانه هم  یې خپله  پر ضد  کړې، 

طالبانو په لیکو کې د پاکستانیانو د شتون له کبله خلکو د هغوی پر ضد پاڅون وکړ. په 

بلوچستان کې مېشت طالب مشـران هم پر خپلو سیمو کې له مخالفتونو سره مخ دي، 

ځکه نو د بشپړې مشـرۍ دعوه نشي کوی. کندهاري طالبان د حقاني شبکې له القاعدې 

او پاکستاني طالبانو سره د اړیکو په خاطر ګواښونه ورته کېږي، ځکه نو په یوه مشـروع 

سېسټم کې له راتلو سره ښايي یو ځای شي.

د طالبانو پر وړاندې یو بل ګواښ پر رهبرۍ باندې د هغوی د مشـرانو له یو بل سره سیالۍ 

دي. د کلونو جګړې په ترڅ کې یې ډېری مشـران له منځه تللي. د تحریک مشـر ملا 

محمدعمر وروسته له هغه چې د ۲۰۰۱ز کال په ډسمبر کې له کندهار څخه ووت، ان 

ځینو مهمو طالب مشـرانو هم نه دی لیدلی. هغه اعلامیې چې د هغه په نوم خپرېږي، د 

کوېټې شورا له لورې چمتو کېږي. د ملا محمدعمر په ښکاره د رهبرۍ کولو په تړاو ډېر 

شکونه موجود دي، که څه هم د نورو سازمانونو په پرتله طالبان په خپلو کې سره متحد دي، 

خو د بریا نامعلوم برخلیک یې پر وړاندې ستراتیژیکه کمزوري ګڼل کېږي.        دوام لري...

پښتانه
د افغانستان او پاکستان د راتلونکي ناحل شوې مسئله

لیکوال: ابوبکر صدیق

ژباړن: اقامحمد قریشي

څلورمه برخه 

پایله

یوولسم څپرکی 



حکومت د بودجې برابرولو، د مامورینو د 

معاشونو اجرا کولو او نورو مصارفو لپاره 

له افغانستان بانک څخه د ۱۵ میلیاردو 

لس  تازه  تعقیب،  په  اخیستو  افغانیو 

میلیارده نورې افغانۍ غواړي.

د افغانستان بانک او حکومت تر منځ پر 

دې اختلاف دی چې حکومت دغه لس 

میلیارده افغانۍ په سملاسي توګه غواړي، 

خو افغانستان بانک د حسابونو له تصفیې 

مخکې چې په جوزا میاشت کې تر سره 

کېږي، د پیسو ورکولو ته چمتو نه دی.

د افغانستان بانک عالي شورا تېره ورځ 

پر دې مسئله ناسته درلوده، خو د دې 

ناستې جزیات تر اوسه نه دي په ډاګه 

شوي.

په ورته وخت کې یوې حکومتي سرچینې 

ويلي، دولت د عوایدو او بودجې په برخه 

او  رسېدلی  نه دی  ته  کې خپل هدف 

اوس د معاشونو او مصارفو لپاره د پیسو 

له کمبود سره مخ دی. 

د اقتصادي چارو شنونکي بیا وايي چې د 

طالبانو د سقوط پر مهال چې کله کرزی 

واک ته ورسېد، د افغانستان بانک ذخیره 

۱۸۰ میلیونه ډالره وه، خو د کرزي په 

وخت کې دغه ذخیره زیاته شوه او کله 

یې چې حکومت اشرف غني ته سپاره، د 

افغانستان بانک ذخیره اووه نیم میلیارد 

ډالره وه. د دوی په باور، په تېر حکومت 

کې د عوایدو او مصارفو تر منځ یو بېلانس 

و، حکومت خپله بودجه پخپله برابروله 

له ذخیرې څخه  بانک  افغانستان  د  او 

یې پیسې نه اخیستې، ځکه که دا کار 

یې تر سره کړی وای، د افغانستان بانک 

ذخیره له ۱۸۰ میلیونو ډالرو څخه اوو نیم 

میلیارد ډالرو ته نه رسېده. 

د چارو شنونکي وايي، حکومت باید د 

عوایدو او مالیاتو پیسې د پلان مطابق 

لارې  له  بودجې  انکشافي  او  عادي  د 

مرف کړي، خو ارګ دا پیسې پر ټاکنیزو 

او پراتیفي مسایلو  کمپاینونو، غیر ملي 

کې لګولې دي، نو ځکه اړ شوی چې له 

افغانستان بانک څخه پیسې وغواړي.

که څه هم د مالیې وزارت او افغانستان 

بانک چارواکو په دې اړه څه نه دي ويلي، 

خو د ولسي جرګې ځینو غړو د حکومت 

له لوري له افغانستان بانک څخه د پیسو 

د  پرته  مصوبې  له  شورا  ملي  د  انتقال 

قانون خلاف عمل بولي.

دوی ويلي چې ولسمشر او د مالیې وزارت 

د دې صلاحیت نه لري، چې د افغانستان 

بانک له ملي ذخیرې څخه پیسې ماليې 

وزارت ته انتقال کړي. 

د  ژوند  کوی!  ټاکنه  یاست چې  تاسو  دا 

انتخابونو او ټاکنو ټولګه ده او موږ چې په 

ژوند کې کومې کړنې تر سره کوو، په اصل 

کې زموږ له ټاکنو سرچینه اخلي. دا تاسو 

یاست چې ټاکنه کوی! غواړی ټوله ورځ د 

خوب په بستره کې پرېوځی او که غواړی 

را پورته شی، دندې ته مو لاړ شی او یا مو 

نور کارونه سرته ورسوی؟ موږ چې څه شی 

زموږ د شخصیت  په اصل کې  انتخابوو، 

ښکارندویي او استازيتوب کوي. هغه څه 

چې زموږ د شخصیت ښکارندویي کوي، 

هغه زموږ وړتیاوې نه دي، بلکې ټاکنې مو 

دي. که تاسو ناسمه پرېکړه کوی، هغه ده 

چې له ناوړه پېښې سره به مخ کېږی. د 

دې موضوع برعکس هم دغه ډول دی.

یوه  د  او  درلودل  مزدوران  دری  کس  یوه 

سفر لپاره یې تیاری نیوه. دې کس خپل 

ور  وړتیاوې  یا  چلونه  پنځه  ته  مزدور  یوه 

زده کړې، دویم ته یې دری چلونه ور زده 

کړل او درېیم ته یې یو چل ور زده کړ او 

چې  مزدور  لومړی  واستول.  یې  سفر  په 

یو څه ځیرک و، پر خپلې هرې وړتیا یې 

یوه بل وړتیا هم ور زیاته کړه او ټولې یې 

دریو  خپلو  پر  دویم  شوې.  وړتیاوې  لس 

وړتیاوو دری نورې وړتیاوې ور زیاتې کړې 

خو  شو،  درلودونکی  وړتیاوو  شپږو  د  او 

درېیم کس له خپل مشر څخه د وېرې له 

کبله هماغه یوه وړتیا او چل له ځان سره 

لري...  دوام  کیسه همداسې  دا  وساتل. 

په  کیسې  دې  د  غواړم،  څه  چې  زه  خو 

همدې لږې برخه کې سپړل شوي دي. 

هر مزدور خپله پرېکړه وکړه او پایله یې هم 

ولیده. نو که تاسو هم غواړی چې بریالي 

باید پرېکړه وکړئ. شی، همدا نن 

ځینې وخت وېره د دې لامل کېږي، چې 

نور خلک زموږ په اړه او زموږ پر ځای پرېکړه 

وکړي. ژوند مو په تاسو پورې اړوند دی او 

د ژوند د موټر چلوونکي خپله تاسو یاست. 

اړه  په  نه لري چې ستاسو  هېڅوک حق 

او ستاسو لپاره تصمیم ونیسي او پرېکړه 

وکړي. دوی یوازې هغه وخت دا کار کولای 

شي چې تاسو اجازه ورکړی. دغه راز که 

پر  قضاوتونو  او  غبرګونونو  د  نورو  د  تاسو 

اساس پرېکړه وکړی، هغه وخت به مو هم 

سمه پرېکړه نه وي کړې. توپ ستاسو په 

واک او ستاسو په ځمکه کې دی. دا تاسو 

یاست چې پرېکړه کوی او خپله راتلونکې 

ټاکی چې باید څه ډول وي. که غواړی په 

علمي برخه کې بریالي وی، باید پرېکړه 

پټې  سترګې  شیانو  ځینو  پر  چې  وکړئ 

کړئ او مطالعه پیل کړی. تاسو تل په مخ 

کې دوې لارې لری، ژمنتیاوې او وېرې.

 غواړی مشهور او شتمن شی؟ غواړی ټوله 

په  غواړی  یاد کړي؟  نوم  په ښه  مو  نړۍ 

سوداګرۍ کې بریالي وی؟ غواړی د نړۍ 

ټول خلک ستاسو خبرې واوري؟ غواړی 

پر خپل معنوي ژوند کار او پانګونه وکړی؟

ښه  یوه  نن  همدا  نو  وي،  څنګه  هر  که 

پرېکړه وکړئ او لاس پکار شئ. زه د دې 

لارې  دوې  کې  مخ  په  ستاسو  لپاره  کار 

وینم؛ سمه لار او ناسمه لار. دا تاسو یاست 

چې د ځان لپاره کومه یوه غوره کوی. زه 

هیله من یم چې په پوره انرژۍ ور باندې 

وکړئ. تمرکز 

رېسک  ټاکنه،  ژوند کې دری کلمې   په 

تاسو  موجود دي، چې  بدلون  او  )خطر( 

باید ور سره په اړیکه کې اوسئ. تاسو باید 

دا ومنئ چې رېسک منوونکي اوسی، که 

نه؛ پرته له خطر منلو مو په ژوند کې بدلون 

نه راځي. زه پر دې خبره پوره یقیني یم 

چې ژوند د هغو ټاکنو ټولګه ده چې تاسو 

یې کوی. تاسو چې څومره غوره او پر ځای 

ټاکنه کوی، په ډېر احتمال به مو ژوند هم 

غوره او له خوښیو ډک وي.

سټیوجابز وایي: »تر ټولو غوره او لویه وسیله 

چې د خپل ژوند د ښه کولو لپاره مې ترې 

ګټه اخیستې ده، هغه دا جمله ده چې ډېر 

ژر به مړ شم؛ ځکه ټولې هیلې، ویاړونه، له 

ماتې څخه وېره یا شرمېدل او دې ته ورته 

نور موارد؛ هغه وخت له منځه ځي چې له 

مرګ سره مخ شی. یوازې له هغه څه سره 

ژوند وکړئ چې ارزښتمن وي«.

زه داسې کسان پېژنم چې ناست دي او 

وضعیت  اقتصادي  بد  خپل  له  ورځ  ټوله 

څخه سر ټکوي، خو له دې وضعیت څخه 

د راوتلو لپاره لاس پکار کېږي نه. دوی د 

اوسني وضعیت له کبله خپل مور او پلار 

ګرم ګڼي چې ګواکې ولې پر خپل وخت 

لاس پکار شوي نه دي او د دوی لپاره یې 

دي  نه  میراث  په  جایدادونه  او  شتمني 

پرې اېښي. ایا تاسو هم غواړی په همدې 

موقعیت او حالت کې پاتې شی او لاس 

پرېکړه  او  وکړئ  انتخاب  کېنی؟  زنې  تر 

وکړئ، غواړی څه ډول ژوند وکړی؟ د نورو 

خلکو په څېر مه اوسئ، چې ژوند هر څه 

ور باندې راولي، دوی یې مني او مخه یې 

نه نیسي. هر څه خپله کنټرول کړئ او د 

راتلونکې په اړه ښه پرېکړه وکړئ.

ژوند دوې اصلي ټاکنې یا انتخابونه لري: 

د اوسنیو حالاتو او شرایطو منل او یا هم د 

همدې شرایطو له بدلون وروسته د عواقبو 

ټاکنې  ژوند کې ځینې  په  پایلو منل.  او 

د وخت محدودیت لري. دا سمه ده چې 

پرېکړه باید په خورا دقت سره وشي، خو که 

ډېر ځنډ پکې راشي، کېدای شي فرصت 

مو له لاسه ووځي. ځینې وخت شکونه او 

تردیدونه د دې لامل کېږي، چې موږ له 

هغو پرېکړو منع کړي، چې زموږ په ژوند 

کې د مثبت بدلون لامل کېږي. زما مطلب 

دا دی چې په دقت پرېکړه وکړئ، خو پام 

مو وي چې فرصت له لاسه ورنه کړئ.

موږ  یو.  خپلواک  کې  ټاکنه  په  ټول  موږ 

خپلواک یو چې د طبعیت له قانون سره 

کوو.  ترې  سرغړونه  که  او  کوو  همغږي 

دا ستاسو ټاکنه ده چې د هر څه پایلې 

تعریفولای شي. تر اوسه هېڅوک نه دي 

توانېدلي او نه هم توانېدلای شي، چې د 

خپلو ټاکنو له پایلو تېښته وکړي. که زموږ 

هر  پایله  ټاکنو  د  زموږ  یا  شرایط  ژوند  د 

ډول وي، د وخت په تېرېدو ور سره روږدي 

پورې  ورځې  تر  مرګ  د  څه  دغه  کېږو. 

دوام کوي او په پایله کې ویلای شو چې 

د ټاکنې مسوولیت مو پر خپله غاړه دی.

ژباړه: حمیدالله حمیدي

که ښه ژوند غواړی، ښه ټاکنه وکړئ
همیانۍ

پر امنیتي ستونزو سربېره، کابل ښاریان 

وايي چې په دې وروستیو کې د جنايي 

جرمونو پېښې زیاتې شوې، چې دوی یې 

سخت اندېښمن کړي دي.

علي سینا مظفري چې په ماشومتوب کې 

د مور او پلار له سیوري بې برخې شو، 

څلور وروڼو په ډېرې خوارۍ تر پوهنتون 

ورساوه.

ژورنالېزم  د  پوهنتون  کابل  د  نوموړی 

پوهنځي د درېیم ټولګي محصل و، چې یو 

کال یې تعجیل واخیست او د افغانستان 

په امریکايي پوهنتون کې یې زده کړې 

پیل کړې، خو وسله والو غلو نوموړی وړمه 

شپه له لوټلو وروسته د چړې پر ګزارونو 

وژلی دی.

د مظفري د کاکا زوی محمد ضیا مظفري 

په دې اړه ویلي: »تېره )وړمه( شپه علي 

سینا له پوهنتون نه راغی، ما ته یې زنګ 

وواهه چې سرک ته رسېدلی یم، ورته مې 

وویل چې درشم، ویل یې نه اوس کور ته 

رسېږم، شپږ دقیقې وروسته یې راته زنګ 

وواهه چې زه غلو په چاقو ووهلم، زه چې 

راغلم، غله تښتېدلي وو، په دغه کوڅه 

کې چې علي سینا یې وهلی، څو غلاوې 

شوې دي«.

قدیر مظفري د علي سینا ورور چې دی 

ورته په کوچنیوالي کې یتیم پاتې شوی 

نړۍ  ورور مې  و، ويلي چې ځوانیمرګ 

ارمانونه له ځان سره ګور ته یوړل.

هغه له حکومت او امنیتي ځواکونو غوښتي 

چې ژر تر ژره یې د ورور قاتلین ونیسي.

نوموړي زیاته کړې: »د خبرو توان نه لرم، 

زه له اړوندو ارګانونو غواړم چې په هېواد، 

په ځانګړې توګه په کابل کې امنیت ټینګ 

کړي، موږ نن یو علي سینا له لاسه ورکړ، 

که د امنیت غم ونه خوړل شي، لسګونه 

نور به هم له لاسه ورکړو«.

کابل ښاریان دغه راز وايي چې له ماښام 

وروسته د غلو او مجرمینو له ډاره له کوره 

د باندې نه شي راوتلای.

د دوی په خبره، د امنیتي ارګانونو د نه 

پاملرنې له امله هره شپه په کابل ښار کې 

غله خلک لوټي او که یې مقاومت وکړ، 

وژني یې.

په ورته وخت کې کورنیو چارو وزارت که 

څه هم د روانې جدی میاشتې د قتلونو او 

غلاوو په اړه معلومات نه ورکوي، خو وايي 

چې یوازې په تېرې قوس میاشت کې په 

کابل ښار کې ۲۳۰ جنايي پېښې شوې، 

چې په تړاو یې ۲۴۱ تنه نیول شوي او په 

دوی کې ۳۳ یې قاتلین دي.

د کابل امنیې قومنداني په کابل ښار کې 

د جرایمو زیاتوالی مني خو وايي، یوازې په 

تېرو پنځلسو ورځو کې د غلاوو، اخلاقي 

فساد او قتل په تور دوی ۴۳ تنه نیولي 

دي.

کابل ښاریان: د جنایي جرمونو او پېښو زیاتېدو سخت اندېښمن کړي یو

خوست ننګرهار بلخ کندهار هرات کابل

اعضـای مشرانـو جرگـه مـی گوینـد که برخـی مقام 

هـا در هـر سـه قـوۀ دولـت قانـون اساسـی را زیرپـا 

مـی کننـد و در عـوض تجلیـل نمایشـی از هفتـه 

قانـون  نقـض  از  بایـد  اساسـی  قانونـی  تصویـب 

شـود.  جلوگیـری 

ایـن در حالـی اسـت که قانون اساسـی افغانسـتان 

در سـال ۱۳۸۲ توسـط لویـه جرگـه تصویـب شـد 

و همـه سـاله یـک هفتـه بـه عنـوان تجلیـل هفتـه 

تصویـب قانـون اساسـی مسـمی و در آن از تصویب 

قانـون گرامـی داشـت مـی شـود.

دو روز پیش در نخسـتین روز هفته تجلیل از قانون 

کمیسـیون  سـوی  از  کـه  محفلـی  طـی  اساسـی 

راه  کابـل  در  اساسـی  قانـون  تطبیـق  بـر  نظـارت 

انـدازی شـده بـود، سرور دانش معاون دوم ریاسـت 

جمهـوری گفتـه اسـت کـه کاسـتی ها و مشـکلات 

این قانون در عرصه تطبیق مشـخص شـده و زمینه 

بایـد بـرای بازنگـری آن مسـاعد شـود.

در ایـن حال در نشسـت دیـروز مشرانو جرگه نیز در 

مورد صحبت شـد.

ایـن  در  فـراه  مـردم  اعظمـی نماینـده  احمـد  گل 

جرگـه بـدون ارایـه جزئیـات گفـت کـه در هـر سـه 

قـوه دولـت ناقضیـن قانـون اساسـی وجـود دارنـد و 

در شـانزده سـال گذشـته برخی مواد این قانون در 

عمـل تطبیـق نشـده اسـت.

او بـر تجلیـل از تصویب قانون اساسـی انتقاد کرده 

و افـزود: »وقتـی کـه قانـون نقض می شـود، تجلیل 

نمایشـی بدرد نمـی خورد«.

غـلام محـی الدیـن منصـف عضـو دیگـر ایـن جرگه 

گفـت: »تجلیـل از تصویـب قانـون اساسـی بـه ایـن 

معنـی اسـت که مـا پابند قانـون هسـتیم، در حالی 

کـه در هـر سـه قـوه قانـون نقـض مـی شـود، اگـر 

پابنـدی بـه قانون نداشـته باشـیم، تجلیـل از هفته 

تصویب قانون اساسـی یک مرف اضافی اسـت«.

نظیـر  بـی  قانـون  را  کشـور  اساسـی  قانـون  وی 

درسـطح منطقـه خوانـد و افـزود،  در صورتـی کـه 

رئیـس جمهـور بـر تطبیـق قانـون اساسـی تجدیـد 

اساسـی  قانـون  تصویـب  از  تجلیـل  نکنـد،  تعهـد 

بـود. خواهـد  نمایشـی 

د برېټانيا دفاع وزير بن والاس ويلي، 

به  ځواکونه  سمندري  هېواد  دغه  د 

په هورمز تنګي کې هغه بېړۍ بدرګه 

ورباندې  برغ  برېټانيا  د  چې  کوي، 

راځوړند وي.

دا په داسې حال ده چې په عراق کې 

يوه پوځي  ايران د  له خوا د  امريکا  د 

قوماندان قاسم سليماني وژل کېدو په 

سيمه کې کړکېچ اوج ته رسولى او تازه 

نښتو او جګړو ته یې لاره هواره کړې 

کړې  زیاته  وزير  دفاع  برېټانيا  د  ده. 

چې ده خپلو سمندري ځواکونو ته امر 

کړى، چې د تېلو د لېږد پر دغې لويې 

کرښې نوې بدرګې ته چمتو شي.

ويلي،  کې  اعلاميه  يوه  په  والاس 

بېړیو  خپلو  د  اوسمهال  به  حکومت 

لپاره ټول لازم  اتباعو د خونديتوب  او 

اقدامات وکړي.

داسې  په  څرګندونې  دغه  والاس  د 

حال کې دي چې د برېټانيا پر لومړي 

کېږي،  نیوکې  جانسن  بوريس  وزیر 

چې د امريکا له خوا د سليماني د وژل 

کېدو په اړه يې ولې څه نه دي ويلي.

د یادونې ده چې تر دې وړاندې هم 

برېټانیا  د  کې  هورمزتنګي  په  ایران 

یوه تېل وړونکې بېړۍ برمته کړې وه، 

چې وروسته د ایراني بېړۍ د ازادېدو 

له هغه  په بدل کې یې خوشي کړه. 

پیل  هڅه  برېټانیا  او  امریکا  وروسته 

کړې چې په هورمزتنګي نړیوالو بېړیو 

ته د ایران له لوري د متوجه ګواښونو په 

ځواب کې ائتلاف رامنځ ته کړي. 

برېټانیا: سمندري ځواکونه به له دې وروسته په 

هورمز تنګي کې زموږ بېړۍ بدرګه کوي

مشرانو جرگه: برخی مقام ها 

حکومتی در هر سه قوۀ دولت 

قانون اساسی را زیرپا می کنند

ژونـــــد

د لوښو مینځل ښځو ته ذهني ارامتیا ورکوي

پاک کور او له ککړو لوښو پاک پخلنځی 

د هرې سلیقه درلودونکې ښځې هیله 

او ارزو وي. ان دا چې په دې برخه کې 

دوی له ګاونډیانو او خپلو خپلوانو سره 

سیالي هم کوي. هڅه کوي چې کور یې 

تر نورو پاک او پخلنځی یې ښکلی وي. 

د امریکا په فلوریډا ایالت کې په یوه نوې 

تر سره شوې څېړنه کې ویل شوي، چې 

د ذهني  په ښځو کې  مینځل  لوښو  د 

ارامتیا لامل کېږي او اعصاب یې ور سره 

ارامېږي. تاسو به خپله لیدلي وي، چې 

په پخلنځي  ډېری ښځې کله یې چې 

کې ګډوډي وي، نو د دوی ذهن هم ور 

سره پاشلی وي او خواشینې ښکاري. په 

کور کې کار کول  تل د ښځو لپاره یوه 

مسئله وي او هره ښځه غواړي چې په 

کور کې له کار کولو ځان خلاص کړي 

او پر وخت یې تر سره کړي، په تېره بیا په 

پخلنځي کې له لوښو وینځلو. د امریکا 

ساینسپوهانو اوس د دغو ښځو ستونزه 

او په یوه نوې څېړنه کې  حل کړې ده 

ښځې  چېرې  که  چې  دي  شوي  ویل 

غواړي اعصاب یې ارام وي یا له ذهني 

فشار څخه ځان وژغوري، نو د کور کارونه 

دې پر خپل ټاکلي وخت تر سره کړي.

نه  مینه وال  ډېر  بحث  دا  چې  پوهېږم 

لري، خو اړینه ده چې  په اړه یې یو څه 

ووایم. ډېری خلک له اړتیا زیات خوب 

کوي. دا چې دوی ډېر خوب کوي، نو 

ډېر  وایي.  ګوډی  خوب  د  ورته  خلک 

خپل  د  څو  کېږي  لامل  دې  د  خوب 

ژوند ډېره غوره او زرین ساعتونه له لاسه 

ورکړو. دوی له ډېر ګران بیه ډالیو بې 

برخې کېږي او د خوب له تخت سره په 

دوی  وي.  راغلي  پاتې  هم  کې  مبارزه 

او  عظمت  د  امله  له  عادت  همدې  د 

ورکړی  لاسه  له  یوازې  فرصت  لویوالي 

د  خوب،  چې  وي  مو  به  یاد  په  وي. 

زېږنده دی، هر څومره چې ډېر  خوب 

خوب وکړی، هغومره ورته ډېره اړتیا پیدا 

کوی. ایا کله مو دغه څه احاس کړي، 

هر څومره چې ډېر ویده شی، هغومره 

ټنبل او خوبوړي وی؟ حیرانوونکې ده! 

که نه؟ خو دا یو حقیقت دی.

هو، پوهېږم چې د ځواک او روغتیا لپاره 

خوب ته اړتیا لرو او خوب موږ ته یو ځل 

د  کچې  له  وېره  زما  راکوي،  انرژي  بیا 

خوب  هغه  ده،  څخه  کولو  خوب  ډېر 

څخه  پرمختګ  له  انسانان  عالي  چې 

چې  خوب  هغه  او  کوي  پاتې  وروسته 

د ژوند پوټنشیل مو راکموي. نو ښه ده 

چې انډول مراعات شي.

۳

ډېر خوب مو د ژوند له ښایسته بې برخې کوي

د ســومالیا الشــباب وســله والــې ډلــې ویــلي چــې د کېنیا 

پــه ســاحلي ښــار لامــو کــې یې پــر هغــې اډې بریــد کړی، 

چــې امریکایــي پوځیــان تــرې اســتفاده کــوي. دوی ادعــا 

کــړې چــې پــه دغــه بریــد کــې یــې امریکایــي ځواکونــو 

تــه درنــه مــرګ ژوبلــه اړولــې ده.

پــه ورتــه وخــت کــې امریکایــي پوځیانــو ویــلي چــې دغــه 

بریــد تېــره ورځ ســهار مهــال شــوی، خــو د مــرګ ژوبلــې 

پــه تــړاو یــې څــه نــه دي ویــلي.

بلخــوا عینــي شــاهدانو ویــلي چــې بریــد د یــو موټربــم پــه 

چاودنــه پیــل شــو او بیــا ځینــو ســخت دریځــو ډزې پیــل 

کــړې.

ــلي  ــې وی ــه ک ــوه اعلامی ــه ی ــا پ ــاع وزارت بی ــا دف د کېنی

چــې لــه بریدگــرو سره پــه جگــړه کــې یــې څلــور یاغیــان 

وژلي دي. د دې اعلامیــې لــه مخــې، د الشــباب یاغیانــو 

ــه وکــړي. ــه ننوځــي او بریدون غوښــتل پوځــي اډې ت

د یادونــې ده چــې دا پــه کېنیــا کــې پــر امریکایــي 

پوځیانــو بانــدې د الشــباب لومړنــی بریــد و. دغــې ډلــې 

ــر  ــو لکــه پ ــر ملکــي اهداف ــا کــې پ ــه کېنی ــه پ پخــوا د نن

ښــاري بســونو، ښــوونځیو او پلورنځیــو بریدونــه کــړي دي.

د کېنیــا د لامــو ســاحلي ښــار کمېشــنر ایرونگــو مچایــرا، 

ــه د  ــه ویــلي چــې پنځــه تن ــس ت اسوشــیټېډ پرېــس اژان

دغــه بریــد پــه تــړاو نیــول شــوي او تــرې تحقیقــات کېږي.

ــه  ــوه اعلامی ــه ی ــې پ ــباب ډل ــې د الش ــت ک ــه وخ ــه ورت پ

کــې ادعــا کــړې چــې د دغــې پوځــي اډې یــوه برخــه یــې 

نیولــې او درنــه مــرګ ژوبلــه یــې اړولــې ده.

الشباب ډله: په کېنیا کې د 

امریکايي ځواکونو پر اډې په برید 

کې درنه مرګ ژوبله اوښتې ده

د عراق پارلمان په بېړنۍ توګه له دغه هېواده د بهرنیو ځواکونو د وتلو پرېکړه وکړه

د سلیماني تر وژل کېدو وروسته؛ 


